Torturas e malos tratos no Centro
Penitenciario da Lama

O presente relatorio ten por finalidade expor de maneira sucinta feitos que foron obxecto de
denuncia por internos do Centro Penitenciario da Lama (Pontevedra) e que pola sua natureza
poderian ser cualificados como delitos de tortura, contra a integridade moral, rigor innecesario e
lesiéns, todos eles supostamente cometidos entre 2005 e agosto de 2016 por funcionarios destinados
no citado centro e denunciados ante a Xurisdicion ou ante colectivos de avogados que visitan
regularmente o penal.

Consignanse asi mesmo algunhas das mais importantes deficiencias do penal en materia de
asistencia médica, infraestruturas, programas de actividades, etc., que afectan de maneira directa, e
grave, as condicions de vida das persoas internas.

1.- O Centro Penitenciario da Lama (Pontevedra)

O centro penitenciario da Lama esta situado no municipio da Lama (provincia de
Pontevedra), no lugar de Racelo.

Foi inaugurado en 1998. A superficie total edificada é de 86.081 e o conxunto do recinto
ocupa 361.430 m?2. Ten capacidade para albergar 1.211 persoas (1.080 internas, 86 no mddulo de
ingresos, saidas e transitos, 81 na enfermaria e 36 no médulo de isolamento).

A competencia en materia de vixilancia penitenciaria corresponde ao Xulgado de Vixilancia
penitenciaria nim. 2 de Galiza, con sede en Pontevedra. A competencia en materia penal
corresponde aos xulgados de Instrucion de Pontevedra.

Nos primeiros anos deste século, o penal da Lama figuraba entre os tres centros
penitenciarios do Reino de Espafia que concentraban maior nimero de suicidios (xunto co de Zuera
e o Psiquiatrico penitenciariode Alacant) : 36% do total de todos os carceres do Reino de Espafia, a
pesar de aloxaren entre os tres sé o 4% do total da populacién penitenciaria (Relatorio Oficina do
Defensor del Pueblo 2007. Ver tamén relatorio da Central Penitenciaria de Observacion de 2011).

En xufio de 2012, o elevado nimero de mortes acontecidas durante o ano anterior por
suicidio ou outras causas (un minimo de oito segundo a informacién que obra en poder ESCULcA)
e a introduciéon de métodos expeditivos para abordar os problemas de convivencia -sobre todo no
moédulo de isolamento, onde frecuentemente se utiliza o encadeamento prolongado-, o abuso deste
réxime punitivo, aplicado de maneira inxustificada e automatica, asi como a actitude agresiva de
funcionarios, estdn na orixe do importante aumento que experimentaron nos ultimos anos as
denuncias por malos tratos, expresadas nalgunhas ocasions como ultimo recurso en forma de
prolongadas folgas de fame. Unha situacién que motivou varias iniciativas parlamentares e a
abertura de dilixencias na Fiscalia de Pontevedra.

Por outra banda, como se indica nas apartado Condiciéns de vida no interior do penal,
outros importantes motivos de preocupacion do Observatorio estan relacionados coas reiteradas



queixas que nos chegan sobre a pésima calidade da asistencia sanitaria e a insana alimentacion que
se proporciona as persoas recluidas, asi como as serias deficiencias nas estruturas con graves
repercusion sobre as sdas condiciéns de vida e a inexistencia de programas de actividades para as
persoas clasificadas en primeiro grao de tratamento, queixas cuxo fundamento puido constatar
EsCULCA no ano 2012 no curso dun exame rutineiro dos carceres situados na Galiza segundo se
recolle no escrito de queixa dirixido ao director do C.P. da Lama e & Defensora del Pueblo o
10/12/2012 (ver anexo).

E obrigado consignar que o escrito non recibiu resposta.
Visita de representantes da Defensoria del Pueblo

Posteriormente, EsCULCA tivo cofiecemento da visita, en novembro de 2012, dunha
delegacion da Defensoria do Pobo ao penitenciariopara inspeccionar varias dependencias, entre elas
o modulo de isolamento, e manter entrevistas con diferentes internos. Dado o interese que o
resultado desta inspeccion teria para o traballo que leva a cabo o observatorio, o 26/12/2012
EsCULCA solicitou ao propio organismo informacion sobre as conclusions da visita. Tampouco este
escrito obtivo resposta.

2.- Casos de abusos, malos tratos e tortura (2005-2016)

Caso ML.F.

O 21 de Xuiio de 2005, M.F. é hospitalizado na enfermaria do carcere da Lama despois de
engolir duas pilas e queimar o colchon da sda cela. O interno, que padece Sida, pretendia asi
protestar polas duras condiciéns a que era sometido na cela de isolamento onde fora recluido a raiz
dun altercado con outro interno. Durante os meses que se prolonga a reclusion neste modulo as
stass defensas baixan de 255 a 6 debido sobre todo, segundo todos os indicios, & falta de atencion
médica adecuada.

Esta circunstancia, e o constante acoso ao que é sometido polos funcionarios do centro,
deciden a M.F. a autolesionarse como tinica medida ao seu alcance para protestar pola situacién. A
excesiva demora dos médicos en extraerlle as pilas provoca ao recluso dous tlceras sangrentas.

O 29 de xufo volve ser vitima de acoso. Finalmente, o 1° de Xullo, cando sae da sala de TV
e despois de pasar polo arco detector, é abordado por seis funcionarios ( algiins deles en servizo o
21 de Xufio) que lle din que van sometelo a unha inspeccion corporal e indicanlle que se pofia de
cara contra a parede con pernas e brazos abertos. Nesta postura, un dos funcionarios agarrao polos
testiculos e cando a interno pregunta que pasa recibe unha forte labazada que o bota ao chan. Unha
vez caido, danlle pontapés, pisanlle a cabeza e -alxemado- lévano a cela 20 onde o deixan amarrado
de pés e mans a cama até as 21:00 horas.

Sobre as 19:00 horas, chega a médica a porta da cela, preguntalle onde lle doe e marcha.
Mais comunicativo mostrase o Director do centro que aproveita a visita non para interesarse sobre a
situacion do interno e coflecer a stia version dos feitos sen6n para recriminarlle a stia actitude.

O 14 de Xaullo, isto é pasadas duas semanas desde a agresion, o avogado de M.F. constata
que este ainda ten erosiéns nas pernas e ombro esquerdo e presenta denuncia no Xulgado de
Pontevedra.



Caso S.C.

O 26 de Abril de 2006, funcionarios do centro penitenciario comunican a S.C. , nacional de
Albania, que vai ser transladado a outra cela por motivos de seguridade. O preso discute esta
decision, por carecer -afirma- de base que a xustifique, o que, a pesar de que a obxeccién é
formulada en ton respetoso, provoca o seu traslado inmediato a unha cela de isolamento provisional
onde permanece até o 2 de maio, momento en que é conducido novamente ao seu médulo (nim.
14).

No dia seguinte, 3 de maio, ao redor das 8:30 da mafia, seis funcionarios armados de porras
entran na cela e agriden ao interno causandolle feridas e hemorraxias en orellas e boca. A
continuaciéon lévano novamente 4 cela de isolamento.

EsCULCA ten cofiecemento destes feitos, por denuncia do propio afectado, o 30/05/2006 e
informa de inmediato 4 embaixada de Albania en Madrid, instando os responsabeis diplomaticos a
interesarse pola situacion de S.C. para esclarecer os feitos e previr novas agresions.

A embaixada responde rapidamente que solicitara o esclarecemento dos feitos e tomara
medidas para evitar novos abusos, mais cando chega esta resposta, S.C. encontrase xa noutro centro
penitenciario onde fora trasladado, seguindo un guion ben cofiecido cuxo proposito é evidente:
obstaculizar a investigacion e evitar que as persoas presas poidan recibir apoio do exterior.

Caso J.R.C.

En novembro de 2010, colectivos de defensa dos dereitos civis e os dereitos humanos,
solicitan a posta en liberdade de J.R.C., interno no CP da Lama, debido ao seu grave estado de
saude.

A solicitude fundaméntase nos arts. 15 (personalidade da pena) e 25, da Constitucion
Espafiola, que outorga as persoas condenadas a prisién a proteccion xeral de todos os seus dereitos
que non estiveren limitados por fallo condenatorio, no art.92 do Codigo Penal.

Caso V.LM.D.

No 6 de agosto de 2011, V.L.M.D. presenta denuncia por tortura no Xulgado de Garda de
Pontevedra polos abusos a que foi sometido o dia 17 de xufio no médulo de isolamento desta
prision, onde fora trasladado a raiz da discusiéon que mantivo cun funcionario (A.), ao que chamara
mentireiro pola sta intervencion nun incidente anterior con outro interno.

Chegado ao modulo de isolamento, cando estaba a tirar os cordons dos zapatos, V.L.M.D. &
agredido fisicamente por A. e despois obrigado a espirse. En roupa interior, é introducido na temida
cela 40, un cubiculo especialmente preparado para manter persoas amarradas a unha cama
encastrada no chan.

Xa no interior da cela, V.L.M.D. é amarrado de pés e mans boca abaixo e forzado a
permanecer nesta posicion mais de 8 horas, sen que durante todo este tempo lle sexa permitido ir ao
cuarto de bafio, 0 que o obriga a ourifiar na cama.

A crueldade desta inxustificAbel medida resulta ainda agravada pola doenza pulmonar
obstrutiva cronica que padece V.L.M.D., aflicién de que tivo unha reagudizacion o mes de abril
anterior e que é unha das causas da declaracion de minusvalia que ten recofiecida, como consta nos



documentos que xunta a sia denuncia.

Sublifia V.L.M.D. no texto presentado ao Xulgado de Pontevedra que a sua estadia na cela
foi gravada por unha camara instalada no interior que foca directamente a cama.

Caso J.J.N.R.

JJ.N.R. denuncia que o 23 de marzo de 2012, cando estaba convalecente dun grave
episodio de convulsiéns epilépticas, e despois dun rexistro na sia cela en que os funcionarios
atiraron ao chan todas as suas pertenzas e romperon parte dos seus obxectos persoais, como tardaba
en cumprir a orde de traslado ao outro modulo, foi reiteradamente golpeado e, unha vez chegado ao
moédulo de isolamento, obrigado a espirse e facer flexions. Unha vez ingresado no moédulo, é
obrigado a permanecer nunha cela varias horas até que a médica ordena o seu traslado a enfermaria.

J.J.N.R. presenta no Xulgado de Garda denuncia por torturas, malos tratos e danos.
Caso R.F.P.

O 26 de marzo de 2012, R.F.P., doente con padecimientos intestinais (perdeu 20 quilos en
tres meses) e a tratamento con medicacion por padecementos psiquicos, é levado a isolamento por
un incidente leve con outro interno a pesar do seu estado de saude, a vez que se lle suprime de golpe
toda a medicacion que tifia pautada.

Caso R.A.B.

O 27 de marzo de 2012 R.A.B. é golpeado e arrastrado polo chan por varios funcionarios, o
que lle provoca feridas na cella esquerda que precisan puntos de sutura, erosions graves na cara e
hematomas nos pulsos e nocellos. E amarrado 4 cama polos pés e as mans e golpeado nas plantas
dos pés e no estdbmago. Permanece nesa situacién 15 horas. Despois é ingresado nunha cela de
isolamento, sen ser visitado polo médico.

O dia 4 de abril R.A.B. presenta no Xulgado de Garda denuncia por torturas, malos tratos e
lesions.

Caso J.C.S.

O 29 de xufio de 2012, cando realiza labores de limpeza no Moédulo 1, J.C.S. queda atrapado pola
porta da cela, preso polo pescozo durante uns 5 minutos. Entra en coma por asfixia e é ingresado no
hospital. Quedan como secuelas unha lesion crénica do plexo braquial dereito con afectacién moi
severa das ramas superiores C5-C6 e severa das ramas inferiores C7 e D1, o que lle supén unha
limitacion importante do brazo dereito, do ombro dereito, tremor a elevacion, perda de sensibilidade
e perda de forza na man.

A causa do accidente foi o fallo do mecanismo de seguridade de retroceso antiatascamento
da porta, tendo sido acreditada a ausencia de supervisiéon pola Inspeccién penitenciaria das ddas
empresas (ISOLUX e TIS) contratadas para o mantemento dos sistemas de automatizacién das
portas das celas. Desde 2010 as dias empresas discrepaban sobre cal das duas era a encarregada do
mantemento da parte electromecanica e dos autématas do sistema, o que produciu que ningunha
delas o fixera.

O interno presenta reclamacion patrimonial por anormal funcionamento dos servizos



publicos e obtén indemnizacion.
Caso M. T.F.

O 12 de xaneiro de 2013, varios funcionarios agredirian M.T.F. nos médulos XV e XIV. Un
grupo de familiares e amigos de M.T.F. denuncia que este leva varias semanas alxemado & cama
boca abaixo sen que lle sexa permitido sequera ir ao cuarto de bafio, o que os funcionarios
aproveitan para rir del, humillalo e botarlle caldeiros de auga fria.

Ante a verosimilitude da version do interno, avalada polo testemufio doutras persoas que
confirman que, con posterioridade & agresion, M.T.F. presentaba sinais evidentes de ter sido vitima
de numerosas pancadas, o 20/01/2013 EsCULCA insta a actuacion inmediata do Xulgado de Garda
de Pontevedra, solicitando que se reciba o mais axifia posibel declaracién a T.F. e as testemufias
J.C.C. e ED. e se reclame dos Servizos Médicos Penitenciarios informes relativos ao estado de
M.T.F. correspondentes aos dias 11 e 18/01/2013, tendo en conta que os feitos narrados por estas
persoas poderian ser constitutivos dun delito de torturas ou tratamento degradantes (arts. 173 e 174
do C.P.) e dun delito de lesions (art. 147 do C.P.).

Pola sua banda, familiares e amigos presentan denuncia nos Xulgados de Pontevedra e
solicitan publicamente que se curse e investigue a denuncia interposta por un suposto delito de
Torturas, Trato Degradante e Lesions, que se reciba declaracion en sede xudicial a M.T.F. e as
testemufias e que M.T.F. sexa recofiecido por un médico forense.

Caso G.B.S.

Ou 5 de setembro de 2013, G.B.S. é trasladado ao médulo de isolamento despois de
negarse a ir falar cun funcionario que requeria a sta presenza féra do seu modulo. Ao dia seguinte
notificaselle unha sancién por ameaza de morte a un funcionario e aplicaselle o art. 75.1 RP.

G.B.S. négase a asinar a notificacion e a stia actitude provoca a chegada de 4 funcionarios,
armados con porras e amparados por cascos e escudos, que lle ordenan por as mans féra da porta de

seguridade para ser alxemado. O que o preso fai sen opor resistencia.

A continuacion é trasladado a unha cela especial onde o amarran 4 cama e o obrigan a
permanecer inmobilizado 14 horas (desde as 21:00 do dia 6 até as 11:00 do dia 7 de setembro).

O seu avogado interpén denuncia por estes feitos perante o Xulgado de Garda de
Pontevedra.

Caso E.S.do P.

E.S.do P. denuncia que o 5 de febreiro de 2014, 5 dias despois da sia chegada ao penal da
Lama, é sometido a torturas por varios funcionarios.

A informacion é facilitada ao Equipo Xuridico Solidario de Novos Avogados do Colexio de
Avogados de Vigo.

Caso M.B.

En abril de 2014, despois dun intento de fuga, M.B., nacional de Marrocos, é amarrado
espido a cama de suxecion e obrigado a permanecer asi 3 dias.



Posteriormente, en xufio do mesmo ano, morre no carcere da Lama un interno desta nacionalidade.
Todo indica que se trata do mesmo individuo que teria sido sometido a continuos bafios frios e
outras torturas, o que lle teria provocado unha pneumonia por hipotermia e posteriormente, ao
agravarse a doenza, a morte.

Caso J.S.R.

Segundo denuncia de J.S.R. ao seu avogado., o 12 de agosto de 2014 ¢é sometido a tortura
mentres esta atado boca abaixo na cama de suxecién: golpes na planta dos pés con porras, pufiadas
nas costas, presion dixital tras o l6bulo da orella, graves mazaduras pola presion das cinchas de
sujecion, ...

Caso D.M.L.

D.M.L. denuncia ao Equipo Xuridico Solidario de Novos Avogados do Colexio de Avogados de
Vigo ter sido obxecto de torturas o 14 de agosto de 2014. Non constan mais datos.

Caso R.G.G.

A finais de 2014, R.G.G. é transferido ao m6dulo de isolamento sen mediar ningtin tipo de
infraccion que puidese eventualmente xustificar a medida. Con 21 anos en prision e data de
cumprimento de condena ainda afastada, R.G.G. estd clasificado en primeiro grao, o réxime
penitenciario de castigo. Despois dun longo periodo sen ser sancionado, o que facia posibel a
clasificacion en segundo grao e a posibilidade de sair de permiso, prodiicese este traslado que pode
ter graves repercusions na sua situacion penal.

O comportamento arbitrario dos responsabeis do centro penitenciario provoca que o0s
compafieiros de médulo manifesten a stia indignacion e, en sinal de protesta, atrasan o inicio das
tarefas de limpeza, xesto cualificado polos funcionarios do carcere como “conato de motin”. Ainda
que non tivese participacién algunha na accién de protesta por atoparse xa nese momento no
modulo de isolamento, R.G.G. é acusado de incitacion a rebeldia.

Encerrado na mesma cela en que morreu en abril do ano anterior E.G.S. en circunstancias
que ainda non foran esclarecidas e estaban baixo investigacién xudicial, R.G.G. recibe desde o
primeiro dia ameazas dalguns funcionarios (“Xa sabes quen estaba ai, ti veras como queres
acabar”).

Unha situacion que so6 se resolve cando persoas proximas ao recluso presentan queixas. Nese
momento R.G.G. é trasladado a outra cela.

En febreiro de 2015, un mes despois do traslado, notificase a R.G.G. a imposicién de tres
sanciéns moi graves como suposto promotor dun “motin” que en realidade, segundo afirmacién de
testemufas presenciais, nunca chegou a producirse e en que R.G.G. en ningtn caso poderia
participado por non estar presente no lugar dos feitos.

As probas que acreditan estes feitos nunca chegaron a ver a luz por temor 4as represalias.

Pola informacién de que dispomos, R.G.G. estaria actualmente no carcere de Mansilla de las
Mulas.

Caso A.V.M.



En xaneiro de 2015 A.V.M. presenta denuncia por torturas padecidas a finais de decembro
de 2014.

Segundo o texto da denuncia, A.V.M. teria sido obxecto de insultos racistas, golpes no peito
e na planta dos pés propinadas por funcionarios da prision na cela de suxeicion a que fora
trasladado.

En maio de 2015 a denuncia € arquivada polo Xulgado de Instrucién nim. 4 de Pontevedra.
Caso R.M.H.

En xaneiro de 2015 R.M.H. denuncia ante do Equipo Xuridico Solidario de Novos
Avogados do Colexio de Avogados de Vigo vulneracion constante de dereitos e malos tratos
continuados, falta de roupa, exposicion a temperaturas extremamente baixas, extorsién sistematica
por parte de funcionarios, hora de patio en soidade e, na ala curta, imposibilidade de sair ao aire
libre os dias de choiva.

Caso R.N.L.

O 12 de marzo de 2015, R.N.L. é agredido por funcionarios cando estd no modulo de
isolamento e despois € obrigado a permanecer mais de dez horas na cela de suxeicién mecanica. As
agresions producen lesions en cara e costado do corpo que constata o Equipo Xuridico Solidario de
Novos Avogados do Colexio de Avogados de Vigo..

R.N.L. presenta denuncia por estes feitos.

Actualmente R.N.L. esta no Centro penitenciariode Zuera.

Caso E.S.M.

O 18 de marzo de 2015, E.S.M. é agredido por funcionarios (F. entre outros) no médulo 14
con resultado dunha cella partida por golpe de porra (4 puntos de sutura) e hemorraxia producida
por varias pufiadas a vez que profiren insultos xen6fobos (“xitano de merda”) . Despois é levado a
cela 40 da galeria 4° (cela de suxeicién) e ali os funcionarios propinanlle golpes con porras de goma
por todo o corpo. Os servizos médicos limitanse a suturar a cella. Non examinan o resto do corpo.

E.S.M. manifesta ao Equipo Xuridico Solidario de Novos Avogados do Colexio de
Avogados de Vigo., que o visita varios dias despois e constata as lesiéns producidas polos malos

tratos, ter medo de que o maten.

A direccion do centro denégalle unha entrevista vis-a-vis co seu irman epiléptico interno no
mesmo carcere. Funcionarios que rexistran a stia cela rompenlle o aparello de television.

Caso P.

O 19 de marzo de 2015, P., interno con 90% de minusvalia psiquica é agredido por varios
funcionarios. Non constan mais datos.

A informacién é transmitida por outro interno (R.G.G.).



Caso F.J.G.M.

En decembro de 2015, F.J.G.M. denuncia que 7 ou 8 meses antes (abril ou maio) cando
estaba na chamada “milla verde” (galeria curta do m6dulo 15) sufriu malos tratos continuos e
chegou a ser torturado, ainda que nunca lle puxeron parte. Esta situacion levouno a tentar suicidarse
cortandose o pescozo cun estoque. Non conseguiu encontrar a vea e os funcionarios que estaban a
observar o que acontecia no interior non entraron na cela até pasado bastante tempo limitandose
entre tanto a exhortalo a tirar o estoque. Por causa deste intento de suicidio F.J.G.M. pasa 3 ou 4
meses, non pode precisar, na enfermaria en pésimas condicions.

Posteriormente, o Xulgado de Vixilancia penitenciaria concédelle o traslado ao réxime de
vida do artigo 100.2 do Regulamento penitenciarioe e é transferido ao médulo 5.

O 27 de xaneiro de 2016 é trasladado a outro centro.
Caso F.ML.F.

O 25 de marzo de 2015, FM.F. denuncia ao Equipo Xuridico Solidario de Novos
Avogados do Colexio de Avogados de Vigo reiterados rexistros corporais, nalgun caso con raios X,
despois de entrevistas vis-a-vis ( (17 de novembro, 8 de decembro, 19 de xaneiro, 16 de febreiro,
23, 16 marzo e 13 abril ).

Indica que por estes feitos presentou denuncia nos xulgados de Pontevedra.
Actualmente esta no carcere de Estremera.
Caso A.V.M.

A.V.M., de nacionalidade dominicana, denuncia ao Equipo Xuridico Solidario de Novos
Avogados do Colexio de Avogados de Vigo ter sido agredido por funcionarios que o obrigan a
permanecer espido e deitado no chan mentres lle propinan golpes no peito e nas plantas dos pés.

O Equipo Xuridico Solidario de Novos Avogados do Colexio de Avogados de Vigo. constata
dias despois lesions no corpo e a inflamacién dun nocello como resultado evidente de golpes.

Caso A.M.C.S.
Tratase dun interno con 68% de discapacidade mental, practicamente analfabeto.

En xufio foi interrogado por video-conferencia por representantes de Instituciéns
Penitenciarias en relacion cun episodio de torturas sufridas no mes de abril.

Os dias 1, 2 e 3 de xuiio de 2015 A.M.C.S. é agredido por funcionarios do penal. Recibe a
primeira malleira o 1° de xufio as 12:00 horas e, en protesta pola agresion, traga pilas, laminas de
barbear, etc. As 17:00 é levado ao hospital, onde permanece até as 02:30 do dia seguinte. Despois
pide o alta no hospital e a chegada ao carcere a subdirectora médica da prision enviao a isolamento.
O dia 2 négase a ir a enfermaria e € novamente golpeado por funcionarios. E 0 mesmo sucede o dia
3.

O 09 de xuiio de 2015 novamente varios funcionarios do penal mallan nel despois de o
alxemaren. Mais tarde é conducido a temida cela 40 e ali volven bater nel.



Os dias 1 e 2 de setembro de 2015 A.M.C.S. volve ser agredido por varios funcionarios que
despois lle aplican suxeicién mecanica.

O 9 de outubro de 2015 é torturado por funcionarios en presenza doutros internos (neganse
a prestar testemufio por temor a represalias).

O 11 de novembro de 2015, sobre as 09:00, dous funcionarios proceden a facer unha
inspeccion da sua cela (s6 na sua en toda a galeria) antes de deixalo sair ao patio. Protesta por esta
medida discriminatoria e un funcionario golpéao cunha luva. El agarra o funcionario por un brazo.
Despois sae ao patio con dous compafieiros e aos 5 minutos chegan varios funcionarios. Sdcano do
patio, alxémano e agrideno. Despois lévano a temida cela 40 onde o amarran deitado boca abaixo e
lle pofien unha manta mollada por riba. Varios funcionarios baten coas porras por todo o corpo,
mesmo nas plantas dos pés. E obrigado a permanecer na cela 40 até pasada a hora do comer, sobre
as 14:00h, sen recibir atencion médica.

Finalmente, o 17/11/2015, cando xa transcorreran seis dias e os hematomas eran xa moi
pouco visibeis é examinado por unha médica, a que A.M.C.S. describe as torturas a que foi
sometido. Ela non fai caso, alegando que tifia que ter sido examinado o dia dos feitos. Sobre as
16:00 chama a sta muller e cando esta a falar con ela, un funcionario ameazao. A muller e a nai,
que esta tamén no outro lado da lifia, ouven as ameazas.

Posteriormente os funcionarios pofien parte disciplinario. A.M.C.S. cre que a orixe de tantas
agresions hai que buscalo na relaciéon familiar que unia dous funcionarios do penal coa vitima do
seu delito. O mesmo dia da stia chegada ao céarcere da Lama, xa o agrediran estes dous funcionarios.

Por todos estes feitos presenta denuncia en novembro de 2015.

Nestes momentos A.M.C.S. esta no carcere Sevilla II (Mor6on de la Frontera) despois de
pasar polo penal de Soto del Real.

Caso M.A.B.C.

No mes de xufio de 2015, M.A.R.C. denuncia ante o Equipo Xuridico Solidario de Novos
Avogados do Colexio de Avogados de Vigo que é sometido constantemente a inspeccions corporais
integrais e escaneres despois das entrevistas vis-a-vis. E 0 mesmo acontece a sda parella despois das
visitas. Tamén denuncia malos tratos e graves deficiencias sanitarias do centro.

Caso E.

No mes de xullo, segundo testemufio recollido doutro interno, varios funcionarios agriden
un preso arabe cofiecido como Yusé con resultado de 2 costelas partidas. Despois deste episodio o
preso é trasladado a prision de Bonxe.

Caso L.J.J.

O 8 de setembro de 2015 L.J.J. é golpeado por funcionarios da prision por protestar pola
pouca medicacion que se lle proporciona. Lévano a cela 40. A médica encarregada de atendelo, a
pesar de ver que esta amarrado, nin sequera olla para el. L.J.J. . Non quere presentar denuncia por
temor a represalias.



Caso R.A.S.

O 31 de decembro de 2015, R.A.S., con VHC, 84% minusvalia fisica/sensorial (cego) é
agredido por funcionarios que lle dan unha malleira, lévano ao moédulo de isolamento e aplicanlle o
réxime 91.3. Anteriormente R.A.S. denunciara os funcionarios por estaren bébedos, entraren
obxectos prohibidos (tablets, ...) e por malos tratos. No carcere da Lama denunciou o equipo técnico
(ante Instituciéns Penais e o Xulgado de Vixilancia Penitenciaria) e os servizos médicos (ante o
Xulgado de Vixilancia Penitenciaria).

Posteriormente é trasladado ao carcere de Soto del Real, onde inicia unha folga de fame.

Caso M A.C.S.

O 19 de xaneiro de 2016, M.A.C.S. informa do delicado estado de saide en que se
encontra: VHC e cirrose en fase terminal. A pesar das promesas extraoficiais de excarceracion
continda en prision por falta de casas de acollida. Quere presentar queixa a Xulgado de Vixilancia

Penitenciaria pola medicacion do VHC (Sovaldi).

O 20 de abril 2016 é trasladado & prision de Dueso.

Caso S.G., J.P.G,, S.G..

O 27 de abril de 2016, Institucions Penitenciarias ordena a dispersion carceraria de S.G. e
os seus irmans, J.P.G. e S.G., en prision provisional na Lama desde o dia 12. A decision é adoptada
horas antes de que o titular do xulgado de Instrucion 3 de Cangas, David Pérez Laya, ditase un novo
auto de prision, nesta ocasion para o cuarto dos irmans M.G.

O pai, Ou.G., permanece no Hospital Provincial de Pontevedra dados os seus problemas de
saude.

O catro irmans foran clasificados como presos FIES, de especial seguimento.

S.G. é trasladado ao centro penitenciario asturiano de Villabona; S.G., a Monterroso en
Lugo e J.P. ao penal corufiés de Teixeiro. O avogado, Marcos Garcia Montes, mostra o seu malestar
por ser informado deste feito s6 tres horas antes de que o xuiz decretase a prision comunicada sen
fianza para M.G..

Caso J.A.P.D.

Elle denegada comunicaciéns con diias persoas. Unha delas é P., do colectivo Nais contra a
Impunidade.

Inicia unha folga de fame o 1 de agosto de 2016.

3.- Mortes
Caso 1.J.P.

O 9 de decembro de 2005, I.J.P. é achada morta na sua cela, vitima segundo parece de
intoxicacién medicamentosa. Non se sabe se debido a un acto voluntario ou accidental.



A morte producese s6 quince dias despois de que a Comisién de Denuncia de Galiza
protestase diante do centro penitenciario polo elevado nimero de mortes que ocorren no seu interior
e reclamase unha investigacion independente das circunstancias que provocan estas mortes.

Interno non identificado

O 11 de febreiro de 2008 transcende que os funcionarios atoparon morto na sia cela un dos
internos do modulo 3. O interno poderia ter cometido suicidio mediante esganamento.

Caso M.C.

O 17 de decembro de 2008, M.C. apareceu esganado na sua cela. Enseguida Institucions
Penitenciarias, por boca da sua maxima dirixente na altura, dona Mercedes Gallizo, congratulase da
baixa taxa de suicidios nos carceres do Estado Espafol (dezaseis en 2008, cuarenta no ano 2007)
sublifiando a ausencia de indicios de que o penado M.C. puidese ter optado por provocar a sua
propia morte e xustificando asi a Sra. Gallizo que non tivese sido incluido no programa de
prevencion de suicidios (Instrucion 14/2005 ).

Como factores especiais de risco aptintanse nesta Instrucion a existencia de conflitos
familiares graves e o cambio da situacion penitenciario ou procesual do penado. Todos estes
factores concorrian no caso do preso M.C. Mais non foi incluido no programa de prevencién de
suicidios. SO tres dias despois , na mesma prision, con circunstancias obxectivas analogas (das
subxectivas seria temerario opinar) , outro preso ingresado por suposta comision de feitos de
violencia machista era incluido no programa de prevencion de suicidios sen dubidas.

Caso R.R.

O 3 de novembro de 2010 transcende a morte de R.R.

Descofiecemos as circunstancias en que se produciu a morte.

Caso J.V.P.

O 20 de decembro de 2010 morre J.V.P.

Descofiecemos as circunstancias en que se produciu a morte.

Caso E.G.S.

Entre os dias 2 e 3 de maio de 2014, EGS., de 48 anos, morre na cela de isolamento onde
fora recluido en castigo por ter no seu poder a carta do avogado dun colectivo de defensa dos
dereitos das persoas presas.

E.G.S. levaba xa tres anos na Lama. Estaba en segundo grao e no prazo dun ano estaria en
condicions de pasar a terceiro grao, co cal se lle abririan as portas do carcere, cando menos para sair
de permiso.

Unha semana antes da morte informa ao seu irman Luis, que reside en Canarias, que vai ser
posto en réxime de isolamento. O irman, que detecta a situacion de angustia de E.G.S., ponse de

inmediato en contacto coa traballadora social e a psic6loga. Mais tarde consegue falar tamén co
subdirector, que corta a comunicacion de maneira brusca despois de afirmar que non se proporciona



ningun tipo de informacion por via telefoénica. Pasados dous dias, a familia recibe a noticia do
falecemento.

Dez dias mais tarde a familia contintia sen cofiecer as causas do falecemento de E.G.S.
Descartada a morte por violencia, esperan o resultado da autopsia para confirmar algunha das
hipéteses entre as que contemplan como posibeis (sobredoses ou infarto). “En calquera dos dous
casos, o carcere seria responsabel por descoido. Se foi un infarto, E. non poderia ter recibido axuda
de ninguén por estar en isolamento e, se foi sobredose, non hai razén para que unha persoa isolada
poida ter acceso a esa cantidade de drogas”, sinala Luis. Se E.G.S., de quen o aviso familiar habia
alertado a direccion do carcere da sta delicada situacion, continuase en segundo grao haberia algtin
compafieiro preto e pode ser que a morte se evitase, valora o irman.

Non era a primeira vez que EGS. recibia un castigo na Lama. Entre as pertenzas que a
familia recibiu despois da morte estan os partes dos que fora protagonista ao longo de tres anos.
“Encontro medidas como un castigo de catro fins de semana encerrado por falar cun vecifio de cela
desde a xanela ou vinte dias de isolamento por dar un golpe na porta da cela desde dentro... son
medidas tan desproporcionadas que o unico efecto que tefien é converter o preso nun ser sen
personalidade ou nun rebelde”, relata Luis G.

“O historial de denuncias por abusos ao subdirector de seguranza chegaba de lonxe. O meu
irman faloume en dias anteriores das medidas represivas que se empregaban e dos abusos que se
cometian. Por iso tifia a carta do avogado, porque el queria contribuir a loitar contra eses malos
tratos que reciben os presos” (Luis G.)

En novembro de 2015 a Audiencia de Pontevedra estima o recurso de apelacion contra o
arquivo ditado nos autos DP 1084/2014 do Xulgado de Instrucion num. 3 de Pontevedra seguidos
pola morte de EGS .

O xulgado de instrucion acordara o arquivo despois de recibir o resultado da autopsia (case
un ano despois do falecemento de E.G.S.) sinalando que o relatorio afirmaba que a morte fora
derivada dunha patoloxia cardiaca e sen atender as dilixencias de proba instadas pola representacién
da familia.

O auto de audiencia (714/2015) sinala que ainda que a autopsia parece descartar que a morte
fose dolosa, a investigacion do xuiz instrutor é suficiente para excluir outras infracciéns penais que
puidesen existir e que non foron obxecto de dilixencias probatorias a pesar de peticion expresa da
familia no proceso. Asi poderian existir delitos de omision do deber de socorro ou de homicidio
imprudente e mesmo de rigor innecesario. Non podemos esquecer que E.G.S., que mantifia unha
traxectoria penitenciaria sen incidente en segundo grao (ainda que sen renunciar a reivindicacion
dos seus dereitos como preso) fora recluido no médulo de isolamento poucos dias antes da morte
sen que até hoxe se cofiezan os motivos desta decision, desatendendo o xulgado instrutor a peticion
da acusacion particular sobre este extremo.

A data , contindan as dilixencias. O Instituto de Medicamento Legal Delegacién de
Pontevedra sinala en informe que o estado de saide de E.G.S. previo a sia morte facia innecesario
un seguimento extraordinario. As actuaciéns estan pendentes do relatorio fiscal , sen que se
solicitasen as testificais demandadas pola acusacion particular.

Caso preso marroqui

En xufio de 2014 (descofiecemos a data exacta) morre na prision da Lama un preso
marroqui. Todos os indicios apuntan a que se trata de M.B., preso que, despois dun intento de fuga,



foi amarrado espido & cama de suxeicion onde permaneceu durante 3 dias. Sometido a continuos
bafios con auga fria e outras torturas, M.B. teria enfermado de pneumonia por hipotermia e a
agravacion do seu estado poderia ter sido a causa da morte en xufio de 2014.

Caso B.M.G.

O 7 de marzo de 2015 aparece esganado B.M.G. no m6dulo ntimero 14 de primeiro grao,
morto entre as 13:00h e as 16:00h. Participaba activamente na campafia Cdrcere=Tortura e estaba
sometido a continuos desprazamentos por animar outros reclusos a tomar parte das mobilizacions
contra as prisions.

Persoas achegadas a B.M.G., descartan a versién oficial do suicidio mediante esganamento
por non compadecerse coa boa autoestima do preso.

Caso M.G.D.D.

O 26 de setembro de 2015. sobre as 04:20 faleceu na sua cela M.G.D.D a consecuencia
dunha reaccién adversa a varios farmacos que non tifia prescritos facultativamente. A nai presenta
reclamacion patrimonial por anormal funcionamento dos servizos publicos. Reclamacion
actualmente en tramite.

Caso R.A.B.

O 7 de outubro de 2015, sobre as 15:50, falece R.A.B. no Hospital Provincial de
Pontevedra, onde fora trasladado desde a enfermaria do penal da Lama por unha reaccién adversa a
farmacos. A nai presenta reclamacién patrimonial por anormal funcionamento dos servizos
publicos.

Caso A.S.C.V.

O 19 de xaneiro de 2016 falece A.S.C.V. aos 24 anos, na sta cela. As autoridades investigan
se se trata dun suicidio ou dunha morte por consumo de metadona adulterada. Persoas achegadas ao
preso sostefien que consumia a droga consciente do seu mal estado coa intencion de acabar coa sia
vida, pois levaba xa moitos meses «moi abatido e deprimido».

Ignoramos que medidas tomaria, se as tomou, a direccion do centro para evitar esta situacion
e o seu previsibel desenlace.

4.- Condicions de vida no interior do penal
4.1. Pésima calidade da asistencia sanitaria e alimentacion insana

En materia de asistencia sanitaria, destacan o prolongado periodo que as persoas internas
deben agardar para poderen ser examinadas por especialistas en psiquiatria e odontoloxia. Ignora o
noso Observatorio as condicions do sistema de prestacién de servizos destes profesionais (convenio
co SERGAS, convenio persoal ,...) mais en todo caso, é inadmisibel que persoas sen ningunha
alternativa sanitaria sufran listas de espera de meses para consultar cos citados profesionais.

Non cabe descofiecer o elevado nimero de penados que tefien pautada medicacion
psiquiatrica, asi como a frecuencia con que os médicos de asistencia primaria da Sanidade
penitenciaria modifican as citadas pautas, polo que unha asistencia especializada puntual devén



esencial e, de non existir, supon unha efectiva denegacion do dereito a satde da persoa presa.

Mencion a parte merece a problematica das persoas que padecen Hepatite C e non poden
acceder aos novos farmacos (Sovaldi), asi como a mobilizacién social dentro e féra do penal contra
esta manifesta violacion do dereito a saude.

4.2. Graves deficiencias nas estruturas con repercusion sobre a vida das persoas
internas

En materia de infraestruturas, os penados que se achan clasificados en primeiro grao, réxime
de vida pechado, segunda fase, mddulo XV, durante o tempo que gozan regulamentarmente de patio
(catro horas) so6 tefien acceso a unha zona descuberta, o que determina que, dada a climatoloxia de
Galiza no inverno, en numerosas ocasions este dereito non poida ser exercido. Non se instalou
ningunha estrutura material para solucionar este problema. A posibilidade de por a disposicion dos
penados unha sala interior para substituir o patio en dias de climatoloxia adversa tamén foi
rexeitada.

Estes feitos, graves para calquera penado, sono mais para aqueles cuxo réxime de vida
comporta unha limitacion de actividades en comun, dado que estas a sta vez vefien restrinxidas
polas deficiencias estruturais para a sia goce, co negativo impacto no tratamento dos penados.

No mes de agosto de 2015, os patios do moédulo de isolamento num. 15 foron
completamente cercados de reixas.

A isto hai que sumar as reiteradas queixas polas baixas temperaturas do interior do penal nos
meses de inverno, unha circunstancia que se ve agravada pola prohibicion para os internos
clasificados en 1° grao de vestir pezas como gorros, luvas, bragas ou carapuchas.

Quere destacar o noso Observatorio que a aposta da Instituciéon Penitenciarias polos
chamados mddulos convivenciais ou de respecto non debe facer esquecer as necesidades
tratamentais do conxunto de penados e, particularmente, daqueles en primeiro grao de tratamento.

4.3. Inexistencia de programa de actividades

Igualmente, o noso Observatorio tivo cofiecemento de que non hai un programa de
actividades para os presos clasificados en primeiro grao de tratamento, concretamente, 0s que se
achan no citado médulo XV. Ausencia dun programa de actividades que ten unha indubitabel
repercusion negativa nas persoas presas que, polo seu grao de clasificacion, mais precisadas estan
de actividades tratamentais.

4.4. Vulneracion do dereito a comunicacion

Son constantes as queixas de internos a colectivos de avogados relativas a vulneracién do
dereito a comunicacion. Alguns (entre eles A.P.R., EM.F ,. R.N.L., L.B.G) presentaron queixa ante
o xulgado de Vixilancia Penitenciaria por restricién sistematica de publicaciéns concretas, con
resultado negativo.

Consta o caso dunha filla que non puido visitar 4 stia nai, interna no penal, durante 6 meses.

Dous internos presentaron denuncia ante o Xulgado de Vixilancia Penitenciaria e o Comité
de Etica do Hospital Provincial a imposibilidade que padecen as persoas presas ingresadas na



Unidade de Acceso Restrinxido do Hospital de Pontevedra (UAR) de comunicarse co exterior por
via telefénica.

J.A.P.D., actualmente en folga de fame (desde o dia 1° de agosto), non pode comunicar por
teléfono co exterior.

Tamén son reiteradas as queixas relativas ao trato humillante que reciben as familias nas
visitas.

5.- Actuacions parlamentares

O 8 de maio de 2012, o deputado Carlos Aymerich Cano (BNG) presenta ante a Mesa do
Parlamento Galego pregunta sobre a grave deterioracion dos dereitos no penal da Lama, citando tres
casos concretos: o de J.J. N.R., trasladado & enfermaria despois de supostamente ter sido vitima de
duros malos tratos por varios funcionarios de centro; o de R.F.P., a quen se suprimiu arbitrariamente
a medicacion pautada -o que provocou a perda de 20 kgs. de peso- e a quen se encerrou despois
nunha cela de confinamento solitario ; e o de R.A.B., suposta vitima dunha dura agresion por parte
de varios funcionarios do centro e tamén encerrado despois en confinamento solitario sen atencién
médica.

O dia 10 de outubro de 2014 a deputada Rosana Pérez Fernandez (BNG) rexistra unha
pregunta na Mesa do Congreso sobre a atencién e o respecto aos dereitos humanos das persoas que
cumpren condena os centros penitenciarios do estado espafiol en que fai referencia explicita a
situacion de E.S. do P, en folga de fame, e ds denuncias de diversos colectivos que velan pola
salvagarda dos dereitos das persoas presas. O goberno responde o dia 20 de novembro negando
calquera irregularidade no tratamento dispensado a E.S. do P. e omite contestar o resto das
cuestions.

En novembro de 2014 as deputadas Carmen Acufia e Montse Prado (Grupo Socialista
BNG respectivamente) realizan varias chamadas ao director do carcere para informarse sobre a
situacion de E.S. do P.. O director da prision non atende as chamadas.

™

Tamén en novembro de 2014 a deputada Consuelo Martinez (Grupo Mixto), solicita a
direccion do centro poder visitar o interno. A peticion é denegada. Posteriormente cursa solicitude a
Subsecretaria Xeral de Relaciéns Institucionais e Coordinacion Territorial, organismo que
igualmente denega a entrevista alegando que a visita deberia ser solicitada polo propio preso.

O 12 de marzo de 2015 as deputadas Carmen Acufia e Patricia Vilan (Grupo Socialista)
solicitan ante Santiago Villanueva, Delegado do Goberno central en Galicia, visitar os carceres de
Teixeiro e A Lama para cofiecer directamente as queixas das persoas internas. Leste traslada a
solicitude a Secretaria Xeral de Instituciéns Penais, dependente do Ministerio do Interior. O 7 de
abril a subdirectora xeral de Relacions Institucionais e Coordinacion Territorial deste departamento,
Mercedes Belaustegui, denega a solicitude.

O 13 de abril de 2015 as deputadas Carmen Acufia, Carmen Gallego e Maria Quintas
(Grupo Socialista) solicitan ante as Comisions Institucional e de Sanidade do Parlamento de Galiza
a formacion dunha delegacion destes 6rganos para visitar "cada un dos centros penitenciarios" do
pais, cofiecer en primeira man e "dar resposta a diversas preocupacions recibidas" sobre o seu
estado e o tratamento da poboacion recluida.

O 16 de novembro de 2015 a deputada Tereixa Paz (BNG) presenta na Comisién de



Xustiza e Interior do Parlamento Galego unha Proposicién non de Lei para reclamar medidas contra
a “vulneracion dos dereitos fundamentais” dun interno agredido por un xefe de servizo e 5
funcionarios no carcere de Teixeiro o 6 de novembro de 2015 en represalia por protestas no modulo
15 centradas na desatencion meédica e sanitaria mesmo de persoas con trastornos psiquiatricos
diagnosticados.

Galiza, setembro 2016



